ՀՀ ՍԱՀՄԱՆԱԴՐՈՒԹՅԱՆ                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                        ԹԵՍՏԱՅԻՆ ԱՌԱՋԱԴՐԱՆՔՆԵՐԻ
Հանրային իշխանությունը սահմանափակված է
1) մարդու և քաղաքացու հիմնական իրավունքներով և ազատություններով՝ որպես անմիջականորեն գործող իրավունք.

 (ՀՀ Սահմ. հոդված 3-րդ, մաս 3-րդ)

Ինչպե՞ս է իրականացվում պետական իշխանությունը.

1) Սահմանադրությանը և օրենքներին համապատասխան՝ օրենսդիր, գործադիր և դատական իշխանությունների բաժանման ու հավասարակշռման հիման վրա.

 ( ՀՀ Սահմ. հոդված 4-րդ)

Ինչպիսի՞ գործողություններ են իրավասու կատարել պետական և տեղական ինքնակառավարման մարմիններն ու պաշտոնատար անձինք՝
1) միայն այնպիսի գործողություններ, որոնց համար լիազորված են Սահմանադրությամբ կամ օրենքներով.

           ( ՀՀ Սահմ. հոդված 6-րդ, մաս 1-ին)

Եր՞բ են ուժի մեջ մտնում օրենքները և ենթաօրենսդրական նորմատիվ իրավական ակտերն՝
1) 0րենքով սահմանված կարգով հրապարակվելուց հետո.

 (ՀՀ Սահմ. հոդված 6-րդ, մաս 3-րդ)

Ինչպե՞ս են անցկացվում Ազգային ժողովի և համայնքների ավագանիների ընտրությունները, ինչպես նաև հանրաքվեները.

1) Ընդհանուր, հավասար, ազատ և ուղղակի ընտրական իրավունքի հիման վրա՝ գաղտնի քվեարկությամբ.

(ՀՀ Սահմ. հոդված 7-րդ)

Հայաստանի Հանրապետությունում երաշխավորվում են.

1) գաղափարախոսական բազմակարծությունը և բազմակուսակցական համակարգը.

(1 ՀՀ Սահմ. հոդված 8-րդ, մաս 1-ին)

Ինչպե՞ս է իրականացվում Հայաստանի Հանրապետության արտաքին քաղաքականությունը. 

1) միջազգային իրավունքի հիման վրա՝ բոլոր պետությունների հետ բարիդրացիական, փոխշահավետ հարաբերություններ հաստատելու նպատակով.

 ( ՀՀ Սահմ. հոդված 13-րդ)

Ի՞նչ են ապահովում  Հայաստանի Հանրապետության զինված ուժերը. 

1) Հայաստանի Հանրապետության պաշտպանությունը, անվտանգությունը, տարածքային ամբողջականությունը և սահմանների անձեռնմխելիությունը.

 (ՀՀ Սահմ. հոդված 14-րդ, մաս 1-ին)

Ո՞վ է պարտավոր մասնակցել Հայաստանի Հանրապետության պաշտպանությանը.

1) յուրաքանչյուր քաղաքացի՝ օրենքով սահմանված կարգով. 

             (ՀՀ Սահմ. հոդված 14-րդ, մաս 3-րդ)

Նշվածներից ո՞րն է գտնվում պետության հոգածության և պաշտպանության ներքո.

1) Հայոց լեզուն և մշակութային ժառանգությունը.

 (ՀՀ Սահմ. հոդված 15-րդ, մաս 2-րդ)

Հայաստանի Հանրապետությունը ո՞ր եկեղեցու՝ որպես ազգային եկեղեցու բացառիկ առաքելությունն է ճանաչում հայ ժողովրդի հոգևոր կյանքում, նրա ազգային մշակույթի զարգացման և ազգային ինքնության պահպանման գործում.

1) Հայաստանյայց առաքելական սուրբ եկեղեցու.

               ( ՀՀ Սահմ. հոդված 18-րդ, մաս 1-ին)

Ի՞նչ հիմքով է Հայաստանի Հանրապետությունը նպաստում այլ պետություններում հայոց լեզվի, հայկական պատմական և մշակութային արժեքների պահպանմանը, հայ կրթական և մշակութային կյանքի զարգացմանը.

1) միջազգային իրավունքի հիման վրա.

( ՀՀ Սահմ. հոդված 19-րդ, մաս 2-րդ)

Հայաստանի Հանրապետության զինանշանն է. 

1) կենտրոնում՝ վահանի վրա, պատկերված են Արարատ լեռը՝ Նոյյան տապանով, և պատմական Հայաստանի չորս թագավորությունների զինանշանները։ Վահանը պահում են արծիվը և առյուծը, իսկ վահանից ներքև պատկերված են սուր, ճյուղ, հասկերի խուրձ, շղթա և ժապավեն.

( ՀՀ Սահմ. 21-րդ հոդվ., մաս 2-րդ)

Ո՞վ կարող է դատապարտվել կամ ենթարկվել մահապատժի. 

1) ոչ ոք չի կարող. 

 ( ՀՀ Սահմ. հոդված 24-րդ, մաս 3-րդ)

Կարո՞ղ է արդյոք Բժշկության և կենսաբանության ոլորտներում իրականացվել մասնավորապես՝ եվգենիկական փորձեր, մարդու օրգաններն ու հյուսվածքները դարձնել շահույթի աղբյուր, մարդու վերարտադրողական կլոնավորում. 

1) արգելվում են.

(ՀՀ Սահմ. հոդված 25-րդ, մաս 3-րդ)

Կարո՞ղ է արդյոք անձը զրկվել անձնական ազատությունից միայն այն պատճառով, որ ի վիճակի չէ կատարելու քաղաքացիաիրավական պարտավորությունները. 

1) ոչ ոք չի կարող.

( ՀՀ Սահմ. հոդված 27-րդ, մաս 6-րդ)

Ո՞վ ունի իրեն վերաբերող տվյալների պաշտպանության իրավունք.

1) յուրաքանչյուր ոք.

( ՀՀ Սահմ. հոդված 34-րդ, մաս 1-ին)

     Ինչպե՞ս պետք է կատարվի անձնական տվյալների մշակումը.

1) բարեխղճորեն, օրենքով սահմանված նպատակով, անձի համաձայնությամբ կամ առանց այդ համաձայնության` օրենքով սահմանված այլ իրավաչափ հիմքի առկայությամբ.

            ( ՀՀ Սահմ. հոդված 34-րդ, մաս 2-րդ)

Յուրաքանչյուր ոք իրավունք ունի ծանոթանալու պետական և տեղական ինքնակառավարման մարմիններում իր մասին հավաքված տվյալներին և պահանջելու՝ 

1) ոչ  հավաստի տվյալների շտկում, ինչպես նաև ապօրինի ձեռք բերված կամ այլևս իրավական հիմքեր չունեցող տվյալների վերացում.

 (3 ՀՀ Սահմ. հոդված 34-րդ, մաս 3-րդ)

      Ո՞ր դեպքում  կարող է սահմանափակվել անձնական տվյալներին ծանոթանալու իրավունքը.

1) միայն օրենքով՝ պետական անվտանգության, երկրի տնտեսական բարեկեցության, հանցագործությունների կանխման կամ բացահայտման, հասարակական կարգի, առողջության և բարոյականության կամ այլոց հիմնական իրավունքների և ազատությունների պաշտպանության նպատակով.

(ՀՀ Սահմ. հոդված 34-րդ, մաս 4-րդ)

Ծնողներն իրավունք ունեն և պարտավոր են՝
1) հոգ տանել իրենց երեխաների դաստիարակության, կրթության, առողջության, լիարժեք ու ներդաշնակ զարգացման մասին.

 (ՀՀ Սահմ. հոդված 36-րդ, մաս 1-ին)

Ո՞վ ունի կրթության իրավունք. 

1) յուրաքանչյուր ոք.

 (3 ՀՀ Սահմ. հոդված 38-րդ, մաս 1-ին)

Ի՞նչ իրավական ակտով են սահմանվում պարտադիր կրթության ծրագրերը և տևողությունը.

1) Օրենքով.

 (ՀՀ Սահմ. հոդված 38-րդ, մաս 1-ին)

Ո՞ր ուսումնական հաստատություններում  է միջնակարգ կրթությունն անվճար. 

1) միայն պետական. 

( ՀՀ Սահմ. հոդված 38-րդ, մաս 1-ին)

Ո՞վ ունի պետական բարձրագույն և այլ մասնագիտական կրթական հաստատություններում անվճար կրթություն ստանալու իրավունք.

1) յուրաքանչյուր ոք՝ օրենքով սահմանված դեպքերում և կարգով, մրցութային հիմունքներով.

( ՀՀ Սահմ. հոդված 38-րդ, մաս 2-րդ)

Ի՞նչ հիմքով կարող է սահմանափակվել կարծիքի արտահայտման ազատությունը. 

1) միայն օրենքով` պետական անվտանգության, հասարակական կարգի, առողջության և բարոյականության կամ այլոց պատվի ու բարի համբավի և այլ հիմնական իրավունքների և ազատությունների պաշտպանության հիմքերով.

( ՀՀ Սահմ. հոդված 42-րդ, մաս 3-րդ)

Կարո՞ղ է արդյոք անձը ազատորեն մասնակցել  խաղաղ, առանց զենքի հավաքներին և կազմակերպել դրանք.

1) Այո, յուրաքանչյուր ոք իրավունք ունի.









( ՀՀ Սահմ. հոդված 44-րդ, մաս 1-ին)

Կարո՞ղ են դատարանի՝ օրինական ուժի մեջ մտած վճռով անգործունակ ճանաչված, ինչպես նաև դիտավորությամբ կատարված ծանր հանցանքների համար օրինական ուժի մեջ մտած դատավճռով դատապարտված և պատիժը կրող անձինք ընտրել և ընտրվել, ինչպես նաև մասնակցել հանրաքվեին.

1) ոչ, իրավունք չունեն.

 (ՀՀ Սահմ. հոդված 48-րդ, մաս 4-րդ)

Ո՞վ իրավունքի ունի վարչական մարմինների կողմից իրեն առնչվող գործերի անաչառ, արդարացի և ողջամիտ ժամկետում քննության.

1) յուրաքանչյուր ոք.

 (ՀՀ Սահմ. հոդված 50-րդ, մաս 1-ին)

Կարո՞ղ է արդյոք քաղաքացին պետական և տեղական ինքնակառավարման մարմինների ու պաշտոնատար անձանց գործունեության մասին ստանալ տեղեկություններ և ծանոթանալ  փաստաթղթերին.

1) այո,  յուրաքանչյուր ոք իրավունք ունի.

(ՀՀ Սահմ. հոդված 51-րդ, մաս 1-ին)

Ի՞նչ հիմքով կարող է սահմանափակվել տեղեկություններ ստանալու իրավունքը.

1) միայն օրենքով` հանրային շահերի կամ այլոց հիմնական իրավունքների և ազատությունների պաշտպանության նպատակով.

( ՀՀ Սահմ. հոդված 51-րդ, մաս 2-րդ)

Կարելի՞ է մինչև տասնվեց տարեկան երեխաներին ընդունել մշտական աշխատանքի. 

1) ոչ, արգելվում է. 

 (ՀՀ Սահմ. հոդված 57-րդ, 4-րդ մաս)

Կարո՞ղ է աշխատանքը պարտադիր կամ հարկադիր լինել.

1) ոչ, արգելվում է: 

                                         (ՀՀ Սահմ. հոդված 57-րդ, 5-րդ մաս, 1-ին նախադ)

Նշվածներից ո՞րն է համարվում պարտադիր կամ հարկադիր աշխատանք՝
1) չկատարած աշխատանքի ապահովման համար արտաժամյա աշխատանքը.


( ՀՀ Սահմ. հոդված 57-րդ, 5-րդ մաս)

Ո՞ր դեպքում կարող է հանրության գերակա շահերի ապահովման նպատակով իրականացվել  սեփականության օտարումը.

1) օրենքով սահմանված բացառիկ դեպքերում և կարգով` միայն նախնական և համարժեք փոխհատուցմամբ:

 ( ՀՀ Սահմ. հոդված 60-րդ, մաս 5-րդ)

Ովքե՞ր չեն կարող օգտվել հողի սեփականության իրավունքից.

1) օտարերկրյա քաղաքացիները և քաղաքացիություն չունեցող անձինք, բացառությամբ օրենքով սահմանված դեպքերի.

 (ՀՀ Սահմ. հոդված 60-րդ, մաս 6-րդ)

Ո՞ր դեպքում յուրաքանչյուր ոք իրավունք ունի վնասի հատուցման.

1) պետական և տեղական ինքնակառավարման մարմինների ու պաշտոնատար անձանց ոչ իրավաչափ գործողություններով կամ անգործությամբ, իսկ օրենքով սահմանված դեպքերում` նաև իրավաչափ վարչարարությամբ պատճառված վնասի.

   ( ՀՀ Սահմ. հոդված 62-րդ, մաս 1-ին)

Ո՞ր դեպքերում է իրավաբանական օգնությունը ցույց տրվում պետական միջոցների հաշվին.

1) օրենքով սահմանված դեպքերում. 

 (ՀՀ Սահմ. հոդված 64-րդ, մաս 1-ին, 2-րդ նախադասութ.)

Մինչև ե՞րբ է հանցագործության համար մեղադրվողը համարվում անմեղ.

1) քանի դեռ նրա մեղքն ապացուցված չէ օրենքով սահմանված կարգով` դատարանի` օրինական ուժի մեջ մտած դատավճռով.

( ՀՀ Սահմ. հոդված 66-րդ)

Ի՞նչ իրավունք ունի յուրաքանչյուր դատապարտյալ.

1) ներման, ներառյալ նշանակված պատիժը մեղմացնելու խնդրանքի.

(ՀՀ Սահմ. հոդված 70-րդ)

Արարքի պատժելիությունը վերացնող կամ պատիժը մեղմացնող օրենքն՝
1) ունի հետադարձ ուժ.

(ՀՀ Սահմ. հոդված 72-րդ, 3-րդ նախադ.)

Անձի իրավական վիճակը վատթարացնող օրենքները և այլ իրավական ակտերը՝ 

1) հետադարձ ուժ չունեն.

 ՀՀ Սահմ. հոդված 73-րդ, մաս 1-ին)

Անձի իրավական վիճակը բարելավող օրենքները և այլ իրավական ակտերը՝
1) հետադարձ ուժ ունեն, եթե դա նախատեսված է այդ ակտերով.

 ( ՀՀ Սահմ. հոդված 73-րդ, մաս 2-րդ) 

Ի՞նչ է հաշվի առնվում Սահմանադրությունում ամրագրված հիմնական իրավունքների և ազատությունների վերաբերյալ  դրույթները մեկնաբանելիս.

1) Հայաստանի Հանրապետության վավերացրած՝ մարդու իրավունքների վերաբերյալ միջազգային պայմանագրերի հիման վրա գործող մարմինների պրակտիկան.

( ՀՀ Սահմ. հոդված 81-րդ, մաս 1-ին)

Ո՞ր դեպքերում յուրաքանչյուր ոք ունի սոցիալական ապահովության իրավունք.

1) օրենքին համապատասխան, ունի մայրության, բազմազավակության, հիվանդության, հաշմանդամության, աշխատավայրում դժբախտ պատահարների, խնամքի կարիք ունենալու, կերակրողին կորցնելու, ծերության, գործազրկության, աշխատանքը կորցնելու և այլ դեպքերում.

                     





  ( ՀՀ Սահմ. հոդված 83-րդ)

Ի՞նչ իշխանություն է իրականացնում Ազգային ժողովը.

1) օրենսդիր. 

       ( ՀՀ Սահմ. հոդված 88-րդ, մաս 2-րդ)

Ի՞նչ գործառույթներ է իրականացնում Ազգային ժողովը.

1) վերահսկողություն է իրականացնում գործադիր իշխանության նկատմամբ, ընդունում է պետական բյուջեն և իրականացնում է Սահմանադրությամբ սահմանված այլ գործառույթներ.

 ( ՀՀ Սահմ. հոդված 88-րդ, մաս 3-րդ)

Քանի՞ պատգամավորից է կազմված Ազգային ժողովը.

1) առնվազն հարյուր մեկ.

(ՀՀ Սահմ. հոդված 89-րդ, մաս 1-ին)

Ինչպե՞ս է ընտրվում Ազգային ժողովը.

1) համամասնական ընտրակարգով. 

( ՀՀ Սահմ. հոդված 89-րդ, մաս 3-րդ)

Ի՞նչ ժամկետով է ընտրվում Ազգային ժողովը.

1) հինգ տարի.

( ՀՀ Սահմ. հոդված 90-րդ, մաս 1-ին)

Ո՞վ է նշանակում Ազգային ժողովի հերթական և արտահերթ ընտրությունները.

1) Հանրապետության նախագահը.

                   ( ՀՀ Սահմ. հոդված 93-րդ)

Ի՞նչ ժամկետներում պատգամավորը չի կարող հետապնդվել և պատասխանատվության ենթարկվել պատգամավորական գործունեության շրջանակներում հայտնած կարծիքի կամ քվեարկության համար.

1) իր լիազորությունների ժամկետում և դրանից հետո.

                                                                                                  ( ՀՀ Սահմ. հոդված 96-րդ, մաս 1-ին) 

Ի՞նչ հիմքով կարող է պատգամավորի նկատմամբ քրեական հետապնդում հարուցվել.

1) միայն Ազգային ժողովի համաձայնությամբ.

                                                                                                  (ՀՀ Սահմ. հոդված 96-րդ, մաս 2-րդ) 

Քանի մշտական հանձնաժողով կարող է ստեղծվել Ազգային ժողովում.

1) ոչ ավելի, քան տասներկու.

 (ՀՀ Սահմ. հոդված 106-րդ, մաս 1-ին) 

Ինչպե՞ս են խմբակցությունների միջև բաշխվում մշտական հանձնաժողովների նախագահների պաշտոնները. 

1) խմբակցությունում ընդգրկված պատգամավորների թվի համամասնությամբ.

                                                                                                            (ՀՀ Սահմ. հոդված 106-րդ, մաս 2-րդ) 

Օրենքով սահմանված կարգով ի՞նչ է ներառում պետական բյուջեն.

1) պետության բոլոր եկամուտները և ծախսերը.

                                                                                                               (ՀՀ Սահմ. հոդված 110-րդ, մաս 1-ին) 

Ինչպե՞ս է կատարվում ծախսերը՝ պետական բյուջեն չընդունվելու դեպքում.

1) կատարվում են նախորդ տարվա բյուջեի համամասնություններով.

                                                                                                         ( ՀՀ Սահմ. հոդված 110-րդ, մաս 3-րդ) 

Ո՞ր մարմինը կարող է վերացնել ռազմական դրությունը կամ չեղյալ հայտարարել ռազմական դրության իրավական ռեժիմով նախատեսված միջոցառումների իրականացումը. 

1) Ազգային ժողովը՝ պատգամավորների ընդհանուր թվի ձայների մեծամասնությամբ.

                                                                                                   ( ՀՀ Սահմ. հոդված 119-րդ, մաս 3-րդ)

Որո՞նք են Հայաստանի Հանրապետության վարչատարածքային միավորները.

1) մարզերը և համայնքները
                                                                   
                                          ( ՀՀ Սահմ. հոդված 121-րդ)

Ինչպե՞ս է սահմանվում վարչատարածքային բաժանումը
1) Կառավարության ներկայացմամբ՝ սահմանվում է օրենքով. 

                                                                                              ( ՀՀ Սահմ. հոդված 121-րդ)

Ո՞վ է պետության գլուխը. 

1) Հանրապետության նախագահը.

                                                                                     ( ՀՀ Սահմ. հոդված 123-րդ, մաս 1-ին)

Ինչպե՞ս է կատարվում փոփոխությունները Կառավարության կազմում.

1) Հանրապետության նախագահի կողմից՝ վարչապետի առաջարկությամբ.

       (ՀՀ Սահմ. հոդված 131-րդ)

Ի՞նչ մարմին է Կառավարությունը.

1) գործադիր իշխանության բարձրագույն մարմինն է.

  (ՀՀ Սահմ. հոդված 146-րդ, մաս 1-ին)

Կառավարությունն իր ծրագրի հիման վրա մշակում և իրականացնում է՝
1) պետության ներքին և արտաքին քաղաքականությունը.

( ՀՀ Սահմ. հոդված 146-րդ, մաս 2-րդ)

Ո՞ր հարցերն են ենթակա Կառավարության իրավասությանը.

1) գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների.

 ( ՀՀ Սահմ. հոդված 146-րդ, մաս 4-րդ)

Ո՞ր մարմինն է կառավարում պետական սեփականությունը.

1) Կառավարությունը.

 ( ՀՀ Սահմ. հոդված 154-րդ, մաս 2-րդ)

Ինչպե՞ս է Կառավարությունը մարզերում իրագործում իր տարածքային քաղաքականությունը.

1) մարզպետների միջոցով.    

                                                                             (ՀՀ Սահմ. հոդված 160-րդ, մաս 1-ին) 

Հայաստանի Հանրապետությունում ո՞ր մարմինն է իրականացնում արդարադատություն.

1) միայն դատարանները` Սահմանադրությանը և օրենքներին համապատասխան.

 (1 ՀՀ Սահմ. հոդված 162-րդ, մաս 1-ին) 

Ի՞նչ դատարաններ են գործում Հայաստանի Հանրապետությունում. 

1) Սահմանադրական դատարանը, Վճռաբեկ դատարանը, վերաքննիչ դատարանները, առաջին ատյանի ընդհանուր իրավասության դատարանները, ինչպես նաև վարչական դատարանը.

                                                                              ( ՀՀ Սահմ. հոդված 163-րդ, մաս 1-ին)
